
La Mote descriptio

EX LA MOTA

La Mola ¢ uno castello picolo, circonda mezo mio; fa fuogi 50 a ville
XXXI soto la sua juridition: XVI da la banda dil Trivixan, et XV dil Friul.
A tre porte: quella di la Fabricha; di la Livenza, dove ¢ uno ponte di legno
che passa dito fiume: et quella dil Montegan: et nota che si navega per que-
sta aqua, la qual va versso Veniexia, et ivi stanno barche. Erra qui Podesta
Alvixe Zane: a una rocheta murada dove habita el Podesta. Il castello non ¢
murado. Qui non é mercado: A cinque fiere a 'anno: §" Maria di setembre,
San Michiel, S.* Justina, San Martin et San Nicolo c¢h’ ¢ i lhoro protetor. Qui
I’aqua dil Montegan vien fino apresso la rocha, el entra in la Livenza: la Li-
venza vien da Bolzenigo: ¢ fiume longo 140 mia, si navega, et mete cao in
mar; et si navega da Porto Bufolé a la Mota, et da la Mota fino al porlo di
Livenza, che, chome ho dilo, buta in mar apresso Caorle, dove tunc temporis
erra Podesta Francesco.di Prioli.

Di la Mota al porto di Livenza ¢ mia 33: sopra questo fiume, do mia
lontan, ¢ la Meduna, dove li hé Capit.” Fran.” Michiel, et za gran tempo anno
dominado dita Meduna, et fa raxon lui, et I’ anno in feudo da la Signoria a
mero et mixto imperio. Non ¢ murada, ma 4 fosse da una banda, da I’altra la
Livenza, et gia a longe la vidi.

Or qui in lIa Mota alozamo in una caxa, apresso la loza, di Jacomo Stella;
el ha bella loza con una arma Condolmero, et San Marco grando, con queste
letere :

Antonio Condulmario Pretore 1476 :
Aequa lance hominum cunclos examinet actus,
Immota lequm dogmala menle sequens:
Non sinat immunes rectos, expellat iniquos
Quisquis vult justi nominis esse regens.

Di la Mota a Porto Bufolé & mia 5. Si trova pocho lontan la villa di San
Zuane, poi Noveleae. Se intra im Porto Bufolé per la porta Trivixana; prima si
vede uno locho dove fono roto li Hungari per le zente di la Signoria nostra.



